
Donostia, 2017ko apirilaren 12a

IDAZKARITZA NAGUSIARI

KONTROL MOZIOA, KIROL LEHIAKETETAN EMAKUMEAK SEXU OBJEKTU GISA ERABILTZEA DELA ETA

Irabazi Donostia taldearen bozeramaile Amaia Martin Garinek, Udalbatzaren Araudi Organikoko 98.

artikulua oinarri, MOZIO hau aurkeztu nahi du, Udalbatzan azter dadin. Mozio hau kirol lehiaketetan

emakumeak sexu objektu gisa erabiltzeari buruz batzordean aurkeztutako interpelazioaren ondorio

da.

JUSTIFIKAZIOA

Indarkeria matxistak egitura sozial eta kultural korapilatsu batean du jatorria, eta gure eguneroko bizimoduan

arlo  askotan  ageri  dira  haren  sintomak  eta  seinaleak.  Emakumeen  eta  gizonen  arteko  desberdintasun

agerikoa ez da kontu halabeharrezko eta saihetsezin bat, baizik eta gogotik borrokatu beharreko amaiera eta

metodo  interesatu  bat.  Desberdintasunean  eta  genero  femeninoaren  zapalkuntzan  oinarritutako  eredu

horiek behin eta berriz errepikatzen dira bizitza sozial, kultural, politiko nahiz ekonomikoaren arlo guztietan.

Kiroletan bada praktika ohiko bat genero estereotipoak sortzen dituena eta emakumeak objektu gisa jartzen

dituena, zenbait kirol ekitaldi “edertzeko”, apaingarri sexista moduan.

Halako ekitaldietan, emakumeak irteeran edota helmugan egoten dira, bai eta podiumetan eta sustapenetan

ere,  kirolarekin  batere  zerikusirik  ez  duen  jarduera  batean,  produktuak  sustatzeko,  jendearen  arreta

erakartzeko,  edo  kirolarien  ondoan,  normalean  lehiaketaren  irabazleen  ondoan,  garaikurrak  emateko

ekitaldian;  horrek,  sinbolikoki,  nolabait  irabazleak  jasotzen  dituen  oparien  multzo  berean  kokatzen  du

emakumea.

Hiri honetan kirol ekitaldi ugari izaten dira urtean zehar. Horren froga da, hain zuzen, hil honetan hemen izan

direla Euskal Herriko Itzuliko etapa baten helmuga eta hurrengo egunean, apirilaren 6an, Bilbo aldera abiatu

zen etaparen irteera.

Uste dugu arlo horretatik ere erauzi behar direla hala desberdintasuna nola emakumeei ematen zaien tratu

iraingarria. Txirrindularitzan,  lehenik  Australian  ikusi  dugu,  eliteko  txirrindularien  egutegiko  urteko lehen

txapelketan, Tour Down Under izenekoan, bai eta duela aste gutxi batzuk izandako Euskal Herriko Itzulian

bertan  ere,  podiumetatik  azafatak  kentzea  erabaki  dutela. Egiten  diren  ekimen  guztiak  gutxi  dira

patriarkatuaren kontra  borrokatzeko eta gizonen eta emakumeen arteko benetako berdintasuna lortzeko

bidean aurrera egiteko. Horregatik, Euskal Herriko Itzuliko antolatzaileek egin duten bezala, beharrezkoa da

jarrera hori hartzea hirian antolatzen diren gainerako kirol lehiaketei begira.

Beste  hiri  batzuek  markatu  dute  jarraitu  beharreko bidea. Zarautzek,  Eibarrek,  eta  joan  den hilabetean

Bilbok, podium iraingarriak deuseztatzeko ekimenak onartu dituzte.  Betebehar etikoa eta justizia sozialekoa

da hiri  honek irmo erantzutea,  genero berdintasunarekin  konpromiso handiagoa hartuz  eta emakumeok

iraintzen gaituzten ekintza horien ordez beste aukera batzuk proposatuz.

Batzordean, zinegotzi ordezkariak aitortu zuen ez zekiela emakumearen irudia publizitateko erakargarri gisa

erabiltzen zuten kirol lehiaketarik bazegoenik. Alabaina, gogorarazi behar izan genion hirian urtero antolatzen

dela txirrindularitzako Donostia Klasikoa –Udalak berak ekitaldiaren babesle gisa hartzen du parte– eta proba

horretan emakumeei tratu iraingarria ematen zaiela, azafata eta txapeldunen “musu emaile” gisa erabilita.

Hori  dela  eta,  uste  dugu  gehiago  kontrolatu  behar  dela  halako  ekitaldien  antolatzaileek  eta  babesleek

emakumeaz ematen duten irudia. Erakunde publikook indartu egin behar dugu benetako berdintasunaren

alde eta emakumeei ematen zaien tratu iraingarria  gizartearen eremu guztietatik erauztearen alde egina

dugun apustua.

Horiek guztiak horrela, hau da nire

KONTROL MOZIOA

1.Donostiako Udalbatzak hertsatuki eskatzen dio gobernu taldeari eska diezaiela Donostiako kirol ekitaldi eta

lehiaketen antolatzaileei nahiz babesleei utz diezaiotela emakumeak publizitate bide eta sexu objektu huts

gisa erabiltzeari ekitaldiaren edo lehiaketaren edozein unetan.

2.Donostiako Udalbatzak hertsatuki eskatzen dio gobernu taldeari ez dezala laguntza publikorik edo babesik

eman emakumeak diskriminatzen dituzten Donostiako kirol ekitaldietarako, eta ez dadila halakoetara joan

ere,  Emakumeen eta Gizonen Berdintasunerako 2005eko otsailaren 18ko 4/2005 Legeak  25.2 artikuluan

ezartzen duenarekin bat.

3.Donostiako  Udalbatzak  hertsatuki  eskatzen  dio  gobernu  taldeari  eman  diezaiela  erabaki  honen  berri

Euskadiko Txirrindulari Elkarteari, Euskal Herriko kirol federazioei, Eusko Jaurlaritzari eta Eusko Jaurlaritzako

Kirol Sailari.

Sinatua: Amaia Martin Garin,

Irabazi Donostia taldeko zinegotzia.


